VONI
Sundag 6dte desember 1903
Ein sumardag !


Ein laurdagkveld  i fyrstninga av juni kom eg paa, at um morgonen vilde eg til fjelds og faa sjaa meg um og friska meg upp. So sprang eg ned til Maren Wika, og høyrde um ho vilde vera med, og det var ja og amen paa staaande flekken.

Sundagsmorgonen skunde me oss alt me kunde med molkingi og stulle, og kl 8 var me ferdige. Med kvar sin nisterandsel paa ryggen tok me i veg. Morgonsoli skein no i bakkane og vermde oss slik at me gjekk berre prusta og sveiten rann av oss so me kunde runde aldeles burt. Maren klagde yver att ho skulde teke paa vegen, og eg var mest einig med henne, men eg havde no eingong sett meg fyre, at eg vilde upp på Storafjelle og det skulde staa fast.


Komne upp paa heiabraate laut me kvila. Du kor godt det var faa pusta ut. Her var og eit utifraa godt utsyn yver bygdi med dei store engjar og aakrar kor det no vaks paa det beste. Alt strutta av kraft og livsmot fraa dei mindste vækster til dei styrste. 
Nei, me skulde nokk vidare. Havde det fyrr gjenge bratt og tungt so kjekk det no dubbelt lett. Me hoppa yver stein og stok og var nett som kyri naar dei slepp ut av baasen um vaaren. 
Daa me kom uppimot Storafjell, høyrde me med ein gong nokon song uppe paa fjellet. 
”Naar vaaren ander paa li og fjell og vækker urterne utav dvalen” song dei. Det var so vænt at me laut staa stilt heile tidi medan songen varde. Daa det var slut, sprang me upp paa fjellet og fann daa nokre ungdomar fraa nabobygdi som var kommen der upp ei stund fyre oss. Det var moro, at me vart som mange, so no kunde koma til aa faa det reint huglegt deruppe. 
Me var vortne dugaligt svoltne og nisteplaggi maatte daa fram. Du kor maten smaka, det var umtrent som geita et av tobakk. Det er ein undarleg stemning ein kjem i, naar ein kjem upp paa slike høge fjell, og fær sjaa utyver so langt auga kann naa. Hav og fjell i det endelause, anna enn ein og annan grøne flekken der folk hev rudt og budt. Det dreg tanken langt burt, og ein vart lengtande, ein lengt som ein ikkje kan finna ord fyre. Ein lyt segja med Bjørnson ”Undrer mig paa hva jeg  for at se, over de høye fjelde”.  
Men me drøymde ikkje berre der uppe. Me leika og song og hadde det hugnadsamt paa alle maatar. So me visste kje av noko fyrr det leid mot kvelden. No tok me iveg nedver. Komne paa heiebraatet skildest me med dei som me hadde funne på Storafjellet. Eg og Maren tok daa vegen nedyver aaleine. Da var friske og lette me følte oss baade paa sjæl og lekam. Det var minst fyre no, etter ein slik tur, og taka paa med arbeidet igjen. So takka me einannan for den gilde tur med hadde havt og fekk oss som mat og so til sengs. Du kor svemnen smaka den kveld . Til sumaren tek eg turen um igjen.
Sigrid.
